
Treoir maidir le conas méadracht ar an difríocht pá idir na hinscní a ríomh  

Níl i gceist leis na treoirlínte seo ach treoir a thabhairt. Soláthrófar leis na Rialacháin an bunús dlí le 

haghaidh tuairiscithe.Le haghaidh ceisteanna breise, féach le do thoil ar na Ceisteanna Coitianta. 

 

Cur chuige molta 

Moltar go dtógfadh eagraíochtaí cur chuige maidir lena gcuid méadrachta ar an difríocht pá idir na 

hinscní a ríomh ar an mbealach seo a leanas: 

1. Roghnaigh an dáta roghbhlúire i mí an Mheithimh 2022. Is é an spriocdháta tuairiscithe 6 

mhí tar éis an dáta sin, i mí na Nollag 2022. Is í an tréimhse tuairiscithe ná an tréimhse 12 

mhí díreach roimhe sin agus an dáta roghbhlúire san áireamh. 

SAMPLA: Roghnaíonn an eagraíocht Dé hAoine 24 Meitheamh 2022 mar a dáta roghbhlúire. 

Is é an 24 Nollaig 2022 an spriocdháta tuairiscithe. Is é a thréimhse tuairiscithe ná 25 

Meitheamh 2021 go 24 Meitheamh 2022. 

2. Ríomh líon na bhfostaithe ábhartha san eagraíocht ar an dáta roghbhlúire. Déan tagairt do 

na sainmhínithe ag mír A thíos.  

 

SAMPLA: Ar an dáta roghbhlúire, tá 250 fostaí lánaimseartha agus 60 fostaí páirtaimseartha 

ag an eagraíocht. Den líon seo, tá 30 duine ar saoire de chineálacha éagsúla. Tá 10 mball 

foirne ar sos gairme - tá 10 ar shos gairme le breis agus 12 mhí. Tá 10 mball foirne ar shaoire 

mháithreachais íoctha, 5 ar shaoire mháithreachais neamhíoctha. Tá 5 bhall foirne ar an 

bpárolla ach ar iasacht chuig eagraíochtaí eile. Is é 300 líon na ndaoine ar an dáta 

roghbhlúire (250 + 60 = 310, lúide 10 ar shos gairme le breis agus 12 mhí). Toisc go bhfuil sé 

seo ag 250 nó níos mó, tá dualgas ar an eagraíocht seo tuairisc a thabhairt ar an difríocht pá 

idir na hinscní in 2022. 

I gcás ina gceanglaítear ar an eagraíocht tuairisc faisnéise faoin difríocht pá idir na hinscní a chur ar 

fáil, lean ar aghaidh mar seo a leanas: 

3. Ríomh a ngnáthphá iomlán do gach duine atá fostaithe ar an dáta roghbhlúire (féach mír B), 

bónas iomlán (féach mír C), agus iomlán na sochar comhchineáil (féach mír A) agus a n-

uaireanta iomlána a oibríodh (féach mír D) don tréimhse tuairiscithe. Ríomh a luach saothair 

in aghaidh na huaire (féach mír E). Déan nóta cé acu de na fostaithe a bhí ina bhfostaithe 

lánaimseartha, fostaithe páirtaimseartha (féach mír A) nó ar Chonarthaí Sealadacha thar an 

tréimhse tuairiscithe. 

 

4. Ríomh % na bhfostaithe fireanna agus baineanna ar íocadh bónais leo (féach mír F). 

 

5. Ríomh % na bhfostaithe fireanna agus baineanna a fuair sochair chomhchineáil (féach mír 

G). 

 

6. Eagraigh na fostaithe i gceathairíleanna bunaithe ar luach saothair in aghaidh na huaire na 

bhfostaithe lánaimseartha fireanna agus baineanna go léir agus ríomh céatadán na 

bhfostaithe fireanna agus baineann i ngach ceathairíl (féach mír H). 

 



7. Ríomh meánluach saothair na bhfostaithe fireanna agus baineanna in aghaidh na huaire, 

ansin ríomh an difríocht pá idir na hinscní i meánluach saothair na bhfostaithe go léir (féach 

mír I). Déan an rud céanna d’fhostaithe páirtaimseartha fireanna agus baineanna agus 

d’fhostaithe fireanna agus baineanna ar chonarthaí sealadacha. 

 

8. Ríomh an luach saothair airmheánach in aghaidh na huaire de na fostaithe fireanna agus 

baineann, ansin ríomh an difríocht pá i luach saothair airmheánach in aghaidh na huaire de 

na fostaithe go léir (féach mír J). Déan an rud céanna d’fhostaithe páirtaimseartha fireanna 

agus baineanna agus d’fhostaithe fireanna agus baineanna ar chonarthaí sealadacha. 

 

9. Ríomh meánluach saothair bónais na bhfostaithe fireanna agus baineanna, ansin ríomh an 

difríocht pá i meánluach saothair bónais na bhfostaithe go léir (féach mír K). 

 

10. Ríomh luach saothair airmheánach bónais na bhfostaithe fireanna agus baineanna, ansin 

ríomh an difríocht pá idir na hinscní i luach saothair airmheánach bónais na bhfostaithe go 

léir (féach mír L). 

 

 

A. Sainmhínithe 

ciallaíonn “liúntas” suim airgid is iníoctha le fostaí ábhartha i ndáil le dualgais bhreise an fhostaí; 

suíomh áit fostaíochta an fhostaí; ceannach, léasú nó cothabháil feithicle nó míre a úsáideann an 

fostaí chun críocha a fhostaíochta nó a fostaíochta; nó, earcú agus coinneáil an fhostaí. Ní áirítear 

leis seo aisíocaíocht caiteachais a thabhaigh sé nó sí go hiomlán agus go riachtanach i gcúrsa a 

fhostaíochta nó a fostaíochta, mar shampla, aisíocaíocht i leith speansais taistil a bhaineann lena 

gcuid oibre. 

áirítear le “sochair chomhchineáil” aon sochar neamhairgid de luach airgeadaíochta a sholáthraítear 

d’fhostaí. Áireofaí leis seo carr cuideachta a sholáthar, árachas sláinte deonach, stoc-roghanna, nó 

scéimeanna um cheannach scaireanna. 

tá le “fostaí páirtaimseartha” an bhrí a thugtar in a.7 den Acht um Chosaint Fostaithe (Obair 

Pháirtaimseartha), 2001 

ciallaíonn “tascobair” obair a bhfuil fostaí iomchuí i dteideal íoctha ina leith trí thagairt a dhéanamh 

do líon na bpíosaí atá déanta nó próiseáilte, nó líon na dtascanna a rinne an fostaí, seachas trí 

thagairt a dhéanamh do thréimhse ama a oibríodh. 

ciallaíonn “fostaí iomchuí” duine ar fostaí é nó í chun críocha an Achta um Chomhionannas 

Fostaíochta 1998 agus atá fostaithe ag an bhfostóir iomchuí ar an dáta roghbhlúire. 

ciallaíonn “fostóir iomchuí” fostóir a bhfuil níos mó ná 250 fostaí aige ar an dáta roghbhlúire.  

ciallaíonn “préimium seala” an difríocht idir bunphá agus aon ráta níos airde a íocann an fostóir as 

obair le linn amanna éagsúla le linn an lae nó le linn na hoíche. 

 

B. Cad ba cheart a áireamh faoin ngnáthphá? 

Ba cheart gnáthphá a ríomh roimh asbhaintí ag an bhfoinse, mar shampla cáin ioncaim. 



Áirítear le gnáthphá:  

- an gnáth-thuarastal a íoctar leis an bhfostaí; 

- liúntais; 

- aon íocaíochta ragoibre; 

- pá do thascobair; 

- préimium seala; 

- pá do shaoire bhreoiteachta; 

- aon bhreisiú tuarastail le haghaidh saoire reachtúla amhail saoire mháithreachais/saoire 

atharthachta/saoire tuismitheora; 

- pá do shaoire garraíodóireachta. 

 

Áirítear le liúntais íocaíochtaí le haghaidh dualgais bhreise; a bhaineann le suíomh; chun feithicil nó 

earra eile a cheannach, a ligean ar léas nó a chothabháil; agus, chun fostaí a earcú nó a choinneáil. 

Chun críocha pá in aghaidh na huaire a ríomh, is féidir íocaíochtaí iomarcaíochta a lascainiú. Ba chóir 

aon aisíocaíocht i leith speansais, amhail taisteal & cothabháil, a lascainiú freisin. 

 

C. Cad ba cheart a chur san áireamh sna ríomhanna bónais? 

Ba cheart pá bónais a ríomh roimh asbhaintí ag an bhfoinse, mar shampla cáin ioncaim. 

Ba chóir go n-áireofaí le pá bónais gach bónais a bhronntar ar fhostaí don tréimhse atá i gceist. 

Áireofaí leis sin íocaíochtaí bónais i bhfoirm airgid, dearbháin, urrúis, roghanna urrús, nó leasanna in 

urrúis, nó, a bhaineann le comhroinnt brabúis, táirgiúlacht, feidhmíocht, dreasacht nó coimisiún. 

Ní fholaíonn pá bónais aon ghnáthphá, pá ragoibre, nó iomarcaíocht nó foirceannadh íocaíochtaí 

fostaíochta. 

Ba cheart déileáil le haon íocaíocht i bhfoirm urrús amhail is dá mba leis an bhfostaí ar íocadh iad ag 

an am a sholáthraítear an luach saothair, agus ag an luach ainmniúil ag an tráth sin. 

Chun críocha íocaíochtaí bónais a ríomh, tá an bhrí chéanna le “urrúis” atá leis in alt 64(1) d’Acht na 

gCuideachtaí 2014 agus  tá an bhrí chéanna le “luach ainmniúil” atá leis in alt 64(1) d’Acht na 

gCuideachtaí 2014. 

 

D. Conas is ceart uaireanta iomlána oibrithe a ríomh? 

Modh 1: I gcás ina ndéantar uaireanta cruinne a d’oibrigh an fhostaí a thaifeadadh don tréimhse 

tuairiscithe, ba cheart é seo a úsáid. Áirítear le huaireanta oibre uaireanta nuair a bhíonn fostaí ar 

fáil, agus a cheanglaítear air nó uirthi a bheith ar fáil, ag nó in aice le háit oibre chun críocha oibre. Ní 

áirítear leis seo ach uaireanta nuair a bhíonn an t-oibrí ina dhúiseacht chun críocha oibre, fiú má 

chodlaíonn oibrí trí shocrú in áit oibre nó in aice le háit oibre agus má sholáthraíonn an fostóir 

áiseanna oiriúnacha codlata. 

I gcás nach dtaifeadtar na huaireanta cruinne a d’oibrigh fostaí, féadfar na huaireanta iomlána a 

oibríodh don tréimhse tuairiscithe a ríomh trí úsáid a bhaint as na modhanna seo a leanas, de réir 

mar is cuí. 



Modh 2: I gcás ina bhfuil gnáthuaireanta oibre socraithe ag an bhfostaí, féadtar líon na n-uaireanta a 

oibríodh sa tréimhse tuairiscithe 12 mhí ábhartha a dhíorthú ó líon na ngnáthuaireanta oibre in 

aghaidh na seachtaine faoi chonradh fostaíochta an fhostaí, nó faoi théarmaí fostaíochta an fhostaí, 

arna iolrú faoi líon na seachtainí sa tréimhse tuairiscithe. 

Modh 3: I gcás nach bhfuil gnáthuaireanta oibre ag an bhfostaí, nó nach bhfuil líon na 

ngnáthuaireanta oibre comhsheasmhach, mar shampla, i gcás ina n-oibríonn an fostaí uaireanta níos 

faide ag amanna áirithe, díorthaítear líon na n-uaireanta oibre sa tréimhse tuairiscithe de 12 mhí don 

fhostaí ó na meánuaireanta oibre in aghaidh na seachtaine don tréimhse tuairiscithe, arna iolrú faoi 

líon na seachtainí sa tréimhse tuairiscithe. Féadfar é seo a chinneadh mar seo a leanas — 

(i) meánlíon na n-uaireanta oibre sa tseachtain, arna ríomh trí líon iomlán uaireanta oibre an 

fhostaí i rith na tréimhse de dhá sheachtain déag dar críoch na seachtaine iomlán deiridh 

den tréimhse tuairiscithe 12 mhí a roinnt ar dhá cheann déag, arna iolrú ansin faoi líon na 

seachtainí sa tréimhse tuairiscithe. Ba cheart aon seachtain nár oibrigh an fostaí aon 

uaireanta inti a lascainiú, agus ní mór uaireanta a oibríodh i seachtainí roimhe sin a thabhairt 

isteach ionas go n-áireofaí suas le dhá sheachtain déag líon na seachtaine a gcuirfear san 

áireamh chun an meán á ríomh. 

nó 

(ii) i gcás nach bhfuil an fostaí ag obair ar feadh tréimhse leordhóthanach, nó ar chúis éigin 

eile nach bhfuil an fostóir in ann le réasún an ríomh a dhéanamh, líon a léiríonn ar bhealach 

cothrom líon na n-uaireanta a oibríodh i mbliain. Ba cheart go mbeadh aird ag an uimhir seo 

ar mheánlíon na n-uaireanta oibre in aghaidh na seachtaine a bhféadfadh an fostaí a bheith 

ag súil leis faoina chonradh fostaíochta, nó faoina dtéarmaí fostaíochta, agus meánlíon na n-

uaireanta a d’oibrigh fostaithe comhchosúla.  

Modh 4: Nó, i gcás ina n-íoctar an fostaí ar bhonn tascoibre, is ionann líon na n-uaireanta oibre don 

fhostaí in aghaidh na seachtaine agus líon na n-uaireanta aschuir oibre don fhostaí sin sa tseachtain 

a dtagann an dáta roghbhlúire laistigh di. Díorthaítear uaireanta iomlána an fhostaí a oibríodh sa 

tréimhse tuairiscithe ansin ó na huaireanta a oibríodh sa tseachtain sin, arna iolrú faoi líon na 

seachtainí sa tréimhse tuairiscithe. 

 

E. Conas a ríomhtar luach saothair in aghaidh na huaire? 

Chun luach saothair an fhostaí in aghaidh na huaire a ríomh, ní mór don fhostóir gach íocaíocht a 

dhéantar leis an bhfostaí i leith na tréimhse tuairiscithe a shainaithint. Áirítear leis seo gnáthphá 

agus pá bónais. Ba chóir iad seo a chur le chéile chun suim iomlán a bhaint amach. 

I gcás ina bhfuil íocaíocht faighte ag fostaí sa tréimhse tuairiscithe 12 mhí as uaireanta a oibríodh 

lasmuigh den tréimhse seo, ba cheart iad sin a eisiamh. Mar shampla, i gcás ina bhfuil aisíocaíocht i 

gceist le haghaidh tréimhse oibre níos luaithe, ba cheart é sin a eisiamh. 

I gcás nach ionann an tréimhse bónais agus an tréimhse tuairiscithe a úsáidtear don ríomh, níor 

cheart a áireamh ach an bónas a bhaineann leis an tréimhse tagartha 12 mhí. Má íoctar bónas 

laistigh den tréimhse 12 mhí ach go n-áirítear íocaíocht i leith tréimhse roimh an 12 mhí sin, ba 

cheart an eilimint sin a eisiamh. 

Is féidir na céimeanna seo a leanas a ghlacadh chun an ríomh seo a dhéanamh: 



Céim 1: Sainaithin na méideanna gnáthphá agus pá bónais go léir a íoctar leis an bhfostaí le linn na 

tréimhse pá ábhartha. 

Céim 2: Sa chás gur gnáthphá é an méid a shainaithnítear faoi Chéim 1, ná chuir aon mhéid a bheadh 

le híoc de ghnáth i dtréimhse íocaíochta eile san áireamh. 

Céim 3: I gcás inarb ionann méid a shainaithnítear faoi Chéim 1 agus méid pá bónais, agus go n-íoctar 

é i leith tréimhse (“an tréimhse bhónais”) nach ionann í agus an tréimhse phá iomchuí, roinn 

an méid ar fhad an tréimhse bhónais (i laethanta) agus déan í a iolrú faoi fhad na tréimhse 

pá ábhartha (i laethanta). 

Céim 4: Suim le chéile na méideanna a aithníodh faoi Chéim 1 (arna gcoigeartú, nuair is gá, faoi 

Chéimeanna 2 agus 3). 

Céim 5: Roinn an méid a fhaightear faoi Chéim 4 ar an líon iomlán uaireanta a d’oibrigh an fostaí sa 

tréimhse phá. 

 

F. Céatadáin na bhfostaithe fir agus mná a fuair luach saothair bónais a ríomh 

Ní mór an cion d’fhostaithe iomchuí den inscne fhireann ar íocadh luach saothair bónais leo a 

shloinneadh mar chéatadán d’fhostaithe iomchuí den inscne fireann agus cinnfear mar a leanas é— 

(B/A) x 100 

i gcás— 

Is é A líon na bhfostaithe ábhartha den inscne fireann; agus 

Is ionann B agus líon na bhfostaithe ábhartha den inscne fireann ar íocadh luach saothair 

bónais leo i leith na tréimhse tuairiscithe. 

Ní mór an cion d’fhostaithe iomchuí den inscne baineann ar íocadh luach saothair bónais leo a 

shloinneadh mar chéatadán d’fhostaithe iomchuí den inscne baineann agus cinnfear mar a leanas 

é— 

(B/A) x 100 

i gcás— 

Is é A líon na bhfostaithe ábhartha den inscne baineann; agus 

Is é B líon na bhfostaithe ábhartha den inscne baineann ar íocadh luach saothair bónais leo i 

leith na tréimhse tuairiscithe. 

 

G. Céatadáin na bhfostaithe fireanna agus baineanna a fuair sochair chomhchineáil a ríomh 

Ní mór an cion d’fhostaithe iomchuí den inscne fireann ar íocadh sochair chomhchineáil leo a 

shloinneadh mar chéatadán d’fhostaithe iomchuí den inscne fireann agus tá sé le cinneadh mar a 

leanas— 

(B/A) x 100 



 i gcás— 

Is é A líon na bhfostaithe ábhartha den inscne fireann; agus 

Is ionann B agus líon na bhfostaithe ábhartha den inscne fireann ar íocadh sochair 

chomhchineáil leo le linn na tréimhse ábhartha. 

Ní mór an cion d’fhostaithe iomchuí den inscne baineann ar íocadh sochair chomhchineáil leo a 

shloinneadh mar chéatadán d’fhostaithe iomchuí den inscne baineann agus tá sé le cinneadh mar a 

leanas— 

(B/A) x 100 

 i gcás— 

Is é A líon na bhfostaithe ábhartha den inscne baineann; agus 

Is ionann B agus líon na bhfostaithe ábhartha den inscne baineann ar íocadh sochair 

chomhchineáil leo le linn na tréimhse ábhartha. 

 

H. Conas a ríomhtar ceathairíleanna? 

D’fhonn fostaithe a ghrúpáil isteach i mbandaí pá ceathairíleacha, ní mór don fhostóir rangú 

fostaithe a chruthú bunaithe ar a luach saothair in aghaidh na huaire ón leibhéal is ísle go dtí an líon 

is airde. Roinntear é seo ina cheathairíl ansin: íochtair, lár íochtair, lár uachtair agus uachtair. 

Ní mór don fhostóir ansin comhréir na bhfostaithe fireanna agus baineanna i ngach ceathairíl a chur 

in iúl mar chéatadán m.sh. céatadán d’fhostaithe fireanna sa cheathairíl íochtair agus céatadán 

fostaithe baineanna sa cheathairíl íochtair (agus mar sin de). 

Má tá líon mór fostaithe ann a bhfuil an luach saothair céanna in aghaidh na huaire acu d’fhéadfadh 

go dtitfidh cuid de na fostaithe sin isteach i gceathairilí éagsúla agus mar sin ba cheart d’fhostóirí 

iarracht a dhéanamh a chinntiú go bhfuil ionadaíocht chomhréireach inscne leis an leibhéal luach 

saothair in aghaidh na huaire ar fud na gceathairíleanna sin. 

Is féidir comhréireanna na bhfostaithe ábhartha den inscne fireann agus baineann sna bandaí 

ceathairíleanna pá íochtair, lár-íochtair, lár-uachtair agus uachtair a chinneadh mar seo a leanas. 

 

Céim 1: Déan an luach saothair in aghaidh na huaire do gach fostaí ábhartha den inscne fireann agus 

baineann a chinneadh agus ansin na fostaithe sin a rangú in ord ón bpá is ísle go dtí an pá is 

airde. 

Céim 2: Roinn na fostaithe, mar atá rangaithe faoi Chéim 1, i gceithre chuid, gach ceann 

comhdhéanta (a mhéid is féidir) an líon céanna fostaithe, chun bandaí pá na 

gceathairíleanna íochtair, lár-íochtair, lár-uachtair agus uachtair a chinneadh. 

Céim 3: Ní mór an céatadán fostaithe iomchuí den inscne fireann laistigh de gach banda pá 

ceathairíle a shloinneadh mar chéatadán de na fostaithe iomchuí laistigh den bhanda sin mar 

a leanas— 

 (B/A) x 100 



i gcás— 

Is é A líon na bhfostaithe ábhartha i mbanda pá ceathairíleach; agus 

Is é B líon na bhfostaithe ábhartha den inscne fireann sa bhanda pá ceathairíleach 

sin. 

Céim 4: Ní mór an cion d’fhostaithe iomchuí den inscne baineann laistigh de gach banda pá 

ceathairíleach a shloinneadh mar chéatadán de na fostaithe iomchuí laistigh den bhanda sin 

mar a leanas— 

 (B/A) x 100 

i gcás— 

Is é A líon na bhfostaithe ábhartha i mbanda pá ceathairíleach; agus 

Is é B líon na bhfostaithe ábhartha den inscne baineann sa bhanda pá ceathairíleach 

sin. 

 

I. An difríocht idir meánluach saothair na bhfostaithe ábhartha den inscne fireann agus luach 

saothair fostaithe ábhartha den inscne baineann a ríomh 

Ní mór an difríocht idir meánluach saothair in aghaidh na huaire de na fostaithe iomchuí den inscne 

fireann agus de na fostaithe iomchuí den inscne baineann a shloinneadh mar chéatadán de 

mheánluach saothair in aghaidh na huaire de na fostaithe iomchuí den inscne fireann agus tá sé le 

cinneadh mar a leanas— 

 

i gcás 

Is é A meánluach saothair na bhfostaithe ábhartha uile den inscne fireann; agus 

Is é B meánluach saothair na bhfostaithe ábhartha uile den inscne baineann. 

 

J. An difríocht idir luach saothair airmheánach in aghaidh na huaire de na fostaithe ábhartha den 

inscne fireann agus de na fostaithe ábhartha den inscne baineann a ríomh 

Ní mór difríocht idir luach saothair airmheánach in aghaidh na huaire de na fostaithe iomchuí den 

inscne fireann agus de na fostaithe iomchuí den inscne baineann a shloinneadh mar chéatadán de 

mheánluach saothair in aghaidh na huaire de na fostaithe iomchuí den inscne fireann agus tá sé le 

cinneadh mar a leanas— 

 

i gcás 



Is é A an luach saothair airmheánach in aghaidh na huaire na bhfostaithe ábhartha uile den 

inscne fireann; agus 

Is é B an luach saothair airmheánach in aghaidh na huaire na bhfostaithe ábhartha uile den 

inscne baineann. 

 

K. An difríocht idir meánluach saothair bónais de na fostaithe ábhartha den inscne fireann agus 

de na fostaithe ábhartha den inscne baineann a ríomh 

Ní foláir an difríocht idir an meánluach saothair bónais a íoctar le fostaithe iomchuí den inscne 

fhireann agus an meánluach saothair bónais a íoctar le fostaithe iomchuí den inscne baineann a 

shloinneadh mar chéatadán den mheánluach saothair bónais a íoctar le fostaithe fireanna iomchuí 

agus tá sé le cinneadh mar a leanas— 

 

i gcás— 

gurb é A an meánluach saothair bónais a íoctar le linn na tréimhse tuairiscithe le fostaithe 

ábhartha den inscne fhireann ar íocadh luach saothair bónais leo le linn na tréimhse sin; 

agus 

gurb é B an meánluach saothair bónais a íoctar le linn na tréimhse ábhartha le fostaithe 

ábhartha den inscne baineann ar íocadh luach saothair bónais leo le linn na tréimhse sin. 

 

L. An difríocht idir luach saothair airmheánach bónais de na fostaithe ábhartha den inscne 

fireann agus de na fostaithe ábhartha den inscne baineann a ríomh 

Ní mór an difríocht idir an luach saothair airmheánach bónais a íoctar le fostaithe ábhartha den 

inscne fireann agus an luach saothair airmheánach bónais a íoctar le fostaithe ábhartha den inscne 

baineann a chur in iúl mar chéatadán den luach saothair airmheánach bónais a íoctar le fostaithe 

ábhartha den inscne fireann agus tá sé le cinneadh mar seo a leanas - 

 

 i gcás— 

gurb é A an luach saothair bónais airmheán a íoctar le linn na tréimhse iomchuí le fostaithe 

ábhartha den inscne fhireann ar íocadh luach saothair bónais leo le linn na tréimhse sin; 

agus 

gurb é B an luach saothair bónais airmheán a íoctar le linn na tréimhse ábhartha le fostaithe 

ábhartha den inscne baineann ar íocadh luach saothair bónais leo le linn na tréimhse sin. 

 


